
LIGJI NR. 08/L-200

PËR PARANDALIMIN DHE KONTROLLIN E SËMUNDJEVE NGJITËSE

Kuvendi i Republikës së Kosovës:

Në mbështetje të nenit 65 (1) të Kushtetutës së Republikës së Kosovës, 

Miraton: 

LIGJ PËR PARANDALIMIN DHE KONTROLLIN E SËMUNDJEVE NGJITËSE

KAPITULLI I
DISPOZITAT E PËRGJITHSHME

Neni 1
Qëllimi

1. Qëllimi i këtij ligji është përcaktimi i rregullave për parandalimin, kontrollin e sëmundjeve
ngjitëse dhe çështjet e veçanta shëndetësore.

2. Ky ligj është pjesërisht në përputhje me:

2.1. Vendimin zbatues të komisionit (EU) 2018/945 i datës 22 qershor 2018 për sëmundjet 
ngjitëse dhe çështjet e veçanta shëndetësore të lidhura me këto sëmundje që do të 
mbulohen nga mbikëqyrja epidemiologjike si dhe përkufizimet përkatëse të rasteve.

2.2. Vendimin nr. 1082/2013/EU i parlamentit dhe të komisionit evropian i datës 22 tetor 
2013 mbi kërcënimet serioze ndërkufitare për shëndetin dhe shfuqizimin e Vendimit Nr. 
2119/98/KE.

2.3. Vendimin të komisionit i datës 30 prill 2009 që ndryshon Vendimin 2002/253/EC 
që përcakton përkufizimet e rasteve për raportimin e sëmundjeve ngjitëse në rrjetin e 
Komunitetit sipas Vendimit Nr. 2119/98/KE të Parlamentit Evropian dhe të Komisionit.

Neni 2
Fushëveprimi

Dispozitat e këtij ligji zbatohen nga personi fizik dhe juridik publik dhe privat, vendor dhe i 
huaj, institucioni shëndetësor dhe subjektet tjera përgjegjëse për parandalimin dhe kontrollin e 
sëmundjeve ngjitëse dhe çështjet e veçanta shëndetësore. 

Neni 3
Përkufizimet

1. Shprehjet e përdorura në këtë Ligj kanë këtë kuptim:

1.1. Agjent infektues - çdo mikroorganizëm, si viruset, prionet, bakteriet, parazitët dhe 
myshqet, që shkaktojnë sëmundjet infektive te strehuesi.

1.2. Anketa epidemiologjike - kërkimi në terren i cili konsiston në mbledhjen sistematike 
aktive të të dhënave për rastin e dyshimtë, faktorët mjedisorë me interes për një problem 
të caktuar shëndetësor. Fillon me të dhënat epidemiologjike deskriptive, të mbledhura 
në mënyrë rutinore dhe me kërkime shtesë në terren përmes pyetësorit epidemiologjik.

1.3. Antropozonozë (zoonozë) – sëmundje ngjitëse të kafshëve e cila në rrethana të 
veçanta prekë edhe organizmin e njeriut.

1.4. Barrë e sëmundjes - pesha që zë një sëmundje ngjitëse në popullatë, përfshirë 
pasojat shëndetësore, koston social-ekonomike dhe shpenzimet shëndetësore.

1.5. Burim i infeksionit – ai objekt që shërben si vend natyral për ndodhjen dhe 
shumëzimin e mikrobeve dhe prej ku ata, duke u nxjerrë me rrugë të ndryshme në 
ambientin e jashtëm, infektojnë personat e tjerë receptiv. Burim i vetëm i infeksionit është 
njeriu apo kafsha dhe atë gjatë inkubacionit, manifestimit klinik, rekonvaleshencës, në 
formë latente apo inaparente si dhe mikrobbartësit e shëndoshë apo të sëmurë, akut dhe 
kronik.

1.6. Çështje të veçanta shëndetësore - përfshijnë sigurinë e pacientit, infeksionet gjatë 
kujdesit shëndetësor dhe rezistencën antimikrobike.

1.7. DDD - Dezinfektim, Dezinsektim dhe Deratizim.

1.8. Deratizim – asgjësim i brejtësve bartës të shkaktarëve të sëmundjeve ngjitëse me 
metodat mekanike, kimike dhe biologjike.

1.9. Dezinfektim – asgjësim i agjentëve infektiv jashtë organizmit të njeriut, përmes 
metodave mekanike, fizike dhe kimike në sipërfaqet e objekteve, përveç sporeve 
bakteriale.

1.10. Dezinsektim – asgjësim i vektorëve (insekteve) bartës të shkaktarëve të 
sëmundjeve ngjitëse me metodat fizike, kimike dhe biologjike. 

1.11. Dëm -  dëmtimi i strukturës ose funksioneve të trupit dhe/ose çdo efekt i dëmshëm 
që rrjedh prej tyre.

1.12. ECDC - Qendra evropiane për kontrollin e sëmundjeve ngjitëse.

1.13. Efekt i padëshiruar - është reaksion i cili shfaqet pas marrjes së vaksinës deri në 
tridhjetë (30) ditë.

1.14. Eliminim i sëmundjes -  është largimi i sëmundjes dhe pasojave të saj në një vend 
të caktuar, si rezultat i përpjekjeve të shëndetit publik.

1.15. Endemia – prania konstante e sëmundjes ngjitëse ose agjentit infektiv në një rajon 
të caktuar gjeografik ose në popullatë që në rrethana të veçanta shpërthen në epidemi. 

1.16. Epidemia – paraqitja e dy e më shumë rasteve të sëmundjeve ngjitëse të lidhura në 
kohë dhe territor apo rritje enorme e numrit të rasteve të sëmundjes e cila konsiderohet 
e pazakontë për nga numri, koha, vendi dhe popullsia e prekur ose një rritje e pazakonte 
e numrit të sëmundjeve me komplikime ose vdekje si dhe paraqitja e një numri të madh 
të sëmundjeve shkaku i të cilave është i panjohur.

1.17. Eradikimi i sëmundjes – është zhdukja e sëmundjes, shkaktarit dhe pasojave të 
saj, në një vend të caktuar, si rezultat i përpjekjeve të shëndetit publik.

1.18. Gjurmimi i kontakteve - është një masë e zbatuar për të hulumtuar personat, të 
cilët janë ekspozuar ndaj një burimi të infeksionit apo kërcënimi serioz për shëndetin, 
brenda vendit apo ndërkufitar, dhe të cilët kanë rrezik që të kenë apo zhvillojnë një 
sëmundje.

1.19. Higjiena e ushqimit - masat dhe kushtet e nevojshme higjieniko-sanitare të 
ushqimit për kontrollin e rrezikut dhe sigurimin e përshtatshmërisë së tij për konsum të 
njerëzve në pajtim me destinimin e tij.

1.20. Imunoprofilaksa – parandalimi i sëmundjes ngjitëse përmes vaksinave.

1.21. Infeksion – depërtimi dhe shumimi i shkaktarëve të ndryshëm mikrobik në 
organizmin e njeriut, pa zhvillim të pasqyrës klinike të sëmundjes ngjitëse.

1.22. Infeksion tjetër i rëndësishëm - është një infeksion, i cili nuk bën pjesë në listën e 
sëmundjeve detyrimisht të raportueshme, të cilat sipas mjekut apo punonjësit shëndetësor 
të kualifikuar përkatës, paraqesin ose mund të paraqesin dëmtim të rëndësishëm për 
shëndetin e njeriut.

1.23. Infeksione të lidhura me kujdesin shëndetësor - janë sëmundjet apo patologjitë 
e shkaktuara nga prania e një agjenti infektiv apo produkteve të tij, në lidhje dhe si pasojë 
e ekspozimit në institucionet e kujdesit shëndetësor, procedurat ose trajtimet e kujdesit 
shëndetësor.

1.24. Inkubacion – Intervali kohor prej futjes së mikroorganizmave në organizmin e 
njeriut deri te paraqitja e shenjave të sëmundjes. 

1.25. Invazioni ose kolonizimi - është hyrja dhe shumëzimi i agjentit biologjik në 
organizmin e strehuesit, pa zhvilluar shenjat e sëmundjes, nëpërmjet rrugëve të ndryshme 
të transmetimit.

1.26. Izolimi – masë kundër epidemikë, qëllimi i të cilit është ndarja e personave të 
infektuar nga ata të shëndoshë për të penguar përhapjen e infeksionit.

1.27. Karantina - është kufizimi i lëvizjeve të njerëzve të shëndetshëm, të cilët kanë 
qenë në kontakt me të sëmurët ose burimin e infeksionit të sëmundjeve ngjitëse dhe që 
kërkon qëndrimin e tyre në një mjedis të caktuar.

1.28. Kërcënim serioz ndërkufitar për shëndetin - kërcënim për jetën ose rrezik serioz 
për shëndetin me origjinë biologjike, kimike, mjedisore ose të panjohur që përhapet ose 
paraqet rrezik të përhapjes përtej kufijve kombëtarë dhe që mund të kërkojë koordinim në 
nivel rajonal për të siguruar një nivel të lartë të mbrojtjes së shëndetit të njeriut.

1.29. Kimioprofilaksa - parandalimi i sëmundjes ngjitëse përmes barnave.

1.30. Kontaminim - është çdo lloj ndotje, duke përfshirë këtu atë mikrobiologjike, kimike 
dhe rrezatimet, me ose pa shenja të sëmundjes.

1.31. Kontrolli i sëmundjes - është reduktimi i sëmundshmërisë ose i vdekshmërisë, si 
rezultat i përpjekjeve për minimizimin e dëmit të shkaktuar në popullatë.

1.32. Laborator diagnostik - është njësi që ka kapacitet njerëzor, i pajisur me aparatura 
dhe reagjentë, të cilat bëjnë të mundur kryerjen e testeve diagnostike të infeksioneve te 
njerëzit.

1.33. Masë e shëndetit publik - është vendim ose veprim, i cili ka për qëllim parandalimin, 
monitorimin, apo kontrollin e përhapjes së sëmundjes ose kontaminimit me agjent infektiv, 
përballje ndaj rreziqeve të rënda apo zvogëlimin e ndikimit të tyre në shëndetin publik.

1.34. Mbikëqyrja epidemiologjike - është grumbullimi sistematik, regjistrimi, analiza, 
interpretimi dhe shpërndarja e të dhënave dhe analizës për sëmundjet ngjitëse dhe 

çështje të tjera shëndetësore të lidhura me to.

1.35. Mikrobartës - është njeriu, kafsha, përfshirë dhe shpendin etj., që strehon dhe 
tajon agjentë infektues, në mungesë të shenjave klinike të sëmundjes dhe shërben si 
burim potencial për përhapjen e sëmundjes.

1.36. Monitorimi - është vrojtimi i vazhdueshëm, zbulimi apo rishikimi i ndryshimeve të 
një gjendjeje, situate ose aktiviteti, me funksion të vazhdueshëm duke bërë grumbullimin 
sistematik të të dhënave dhe analizës mbi indikatorët specifikë, të cilët lidhen me 
agjentët infektivë apo kërcënimet kombëtare, ndërkufitare dhe ndërkombëtare serioze 
për shëndetin.

1.37. Personi i sëmurë – person i prekur nga ndonjë sëmundje ngjitëse.

1.38. Pandemia – Kërcënim serioz kombëtar dhe ndërkufitar për shëndetin, është një 
rrezik që kërcënon jetën ose shëndetin, me origjinë biologjike, kimike, mjedisore dhe të 
panjohur, i cili përhapet ose paraqet një rrezik potencial të përhapet brenda vendit dhe 
përtej kufijve kombëtarë dhe që, për të siguruar një nivel të lartë të mbrojtjes së njeriut, 
ka nevojë për koordinim në nivel kombëtar, rajonal dhe ndërkombëtar.

1.39. Parandalimi i sëmundjes - është tërësia e masave që synojnë jo vetëm 
parandalimin e shfaqjes së sëmundjes, por dhe ndalimin e përparimit dhe reduktimin e 
pasojave të saj, në rast se ajo shfaqet.

1.40. Përkufizimi i rastit - është një grup kriteresh të përbashkëta diagnostike, që duhet 
të përmbushen, me qëllim që të identifikohet në mënyrë të saktë sëmundja, rastet e 
sëmundjeve apo kërcënimeve serioze ndërkufitare për shëndetin, në një popullatë të 
caktuar, ndërsa përjashtohen raste të tjera të sëmundjeve dhe kërcënimeve që nuk 
lidhen me to.

1.41. Profilaksa – parandalim i shfaqjes së sëmundjes ngjitëse përmes vaksinave, 
serumeve dhe barërave. 

1.42. Raportim i sëmundjes ngjitëse - është njoftimi i autoriteteve përkatëse 
shëndetësore për rastin e dyshuar, të mundshëm apo të konfirmuar, të sëmundjes 
ngjitëse.

1.43. Raste sporadike - janë rastet me sëmundje ngjitëse të paraqitura në një territor, 
por që nuk kanë lidhje në kohë.

1.44. Rruga e përhapjes - është rruga e kalimit të agjentit infektues nga burimi te 
strehuesi, direkt ose indirekt, nga njeriu i sëmurë apo mikrobartës te njeriu i shëndetshëm, 
si dhe nga kafshët dhe produktet e tyre te njerëzit.

1.45. Seroprofilaksa - parandalimi i sëmundjes ngjitëse përmes serumeve.

1.46. Serumi – preparat imunobiologjike që përmban antitrupthat të gatshëm.

1.47. Sëmundje ngjitëse - është një sëmundje infektive e shkaktuar nga një agjent 
infektues, i cili transmetohet nga njeriu te njeriu, nëpërmjet kontaktit direkt me një person 
të infektuar ose në mënyrë indirekte, nëpërmjet ekspozimit ndaj një vektori, kafshe, 
sipërfaqeve, objekti të kontaminuar, produkti, mjedisi ose shkëmbimit të lëngut trupor me 
prani të agjentit infektiv.

1.48. Siguria e pacientit - është mbrojtja e pacientit nga dëmet e mundshme, të lidhura 
me kujdesin shëndetësor.

1.49. Sinjalizimi - është sistemi i mbikëqyrjes, i bazuar në një ose dy shenja të sëmundjes.

1.50. Sistem i paralajmërimit të hershëm e të shpejtë - është sistemi i mbikëqyrjes, që 
vepron në kohë reale dhe mbledh informacion për sëmundjet që shkaktojnë epidemi, në 
mënyrë që të ndërmerren menjëherë dhe në kohë reale masa të shëndetit publik.

1.51. SPH-Sistemi i paralajmërimit të hershëm.

1.52. Ushqim i sigurt - është i përshtatshëm për nevojat e njerëzve, ushqim i cili nuk 
mund të ndikon dëmshëm në shëndetin e njerëzve.

1.53. Vaksina – preparat imunobiologjik që përmban shkaktarët e sëmundjes ngjitëse që 
pas injektimit nxisin prodhimin e antitrupave.

1.54. Vatër infeksioni – është territor që karakterizohet me praninë e burimit të infeksionit 
(njeriun apo kafshën) dhe faktorë favorizues të mjedisit jetësor për përhapjen einfeksionit.

1.55. Vrojtimi – është përcjellja shëndetësore e kontakteve, për një periudhë aq sa ajo e 
inkubacionit të sëmundjes, me qëllim evidentimin në kohë të rasteve të reja.

1.56. Zinxhiri i ftohtë - është tërësia e pajisjeve, materialeve, procedurave për sigurimin 
e ruajtjes, dhe transportit të vaksinave si dhe produkteve të tjera imunobiologjike në 
kushtet e përcaktuara nga prodhuesi dhe personat përgjegjës të trajnuar.      

1.57. Biosiguria - përdoret për të përshkruar principet e sigurisë, teknologjitë dhe 
rregullat që duhen ndjekur për të parandaluar ekspozimin e paqëllimshëm ndaj agjentëve 
patogjenë dhe toksinave ose lëshimin aksidental të tyre në mjedis.

1.58. Biosigurimi - i referohet masave të sigurimit të marra në nivel institucional dhe 
personal me qëllim parandalimin e diversioneve/atentateve ose të lëshimit të qëllimshëm 
apo deviacionin të patogjenëve dhe toksinave ashtu si dhe për parandalimin e vjedhjes 
ose keqpërdorimit të tyre. 

1.59. Një shëndet - është një qasje unifikuese që determinon se shëndeti i njerëzve 
është i lidhur ngushtë me shëndetin e kafshëve dhe mjedisin tonë të përbashkët.

Neni 4
Parimet

1. Parimet bazë të këtij ligji janë:

1.1. Barazia;

1.2. Gjithë përfshirja dhe jo diskriminimi;

1.3. Qasja;

1.4. Cilësia dhe siguria;

1.5. Informimi.

KAPITULLI II
DETYRAT DHE PËRGJEGJËSITË NË PARANDALIMIN DHE KONTROLLIN E 

SËMUNDJEVE NGJITËSE

Neni 5
Përgjegjësitë e Qeverisë

1. Detyrat dhe përgjegjësitë e Qeverisë që rrjedhin nga ky ligj, janë si në vijim:

1.1. Organizon, përgatit, dhe financon aktivitetet për ofrimin e kujdesit shëndetësor për 
sëmundje ngjitëse dhe gjendjes emergjente të shëndetit publik; 

1.2. Autorizon Ministrinë e shëndetësisë për menaxhimin e emergjencës së shëndetit 
publik;

1.3. Obligon dhe autorizon të gjitha institucionet shtetërore për marrjen e veprimeve që 
ndërlidhen me menaxhimin e emergjencës së shëndetit publik;

1.4. Aktivitetet përgatitore të Qeverisë për sigurimin e kujdesit shëndetësor gjatë gjendjes 
së emergjencës së shëndetit publik përfshijnë:

1.4.1. Vlerësimin dhe hartimin e politikave  për menaxhimin e emergjencës 
shëndetësore;

1.4.2. Përcaktimin e detyrimit të bashkëpunimit ndërmjet autoriteteve sektoriale 
dhe komunale;

1.4.3. Zhvillimin e kornizës ligjore dhe administrative;

1.4.4. Sigurimin e stoqeve të barnave, pajisjeve mjekësore dhe materialit 
shpenzues mjekësor;

1.4.5. Zgjerimin e kapaciteteve dhe themelimin e institucioneve përkatëse në rast 
nevoje me procedura të përshpejtuara;

2. Agjencia e ushqimit dhe veterinarisë zbaton legjislacionin në fuqi në lidhje me ruajtjen e
shëndetit publik, sigurisë së ushqimit, si dhe shëndetit dhe mirëqenies së kafshëve dhe 
obligohet të raporton në IKSHPK të gjitha rastet e që cenojnë shëndetin publik;

Neni 6
Shpallja e emergjencës së shëndetit publik

Qeveria e Republikës së Kosovës me Vendim shpallë emergjencën e shëndetit publik, sipas 
propozimit të Ministrisë së shëndetësisë dhe rekomandimit të Institutit Kombëtar të shëndetit 
publik.

Neni 7
Përgjegjësitë e Ministrisë përkatëse të Shëndetësisë

1. Ministria përkatëse për shëndetësi është organ kompetent për hartimin e politikave në fushën
e sëmundjeve ngjitëse dhe ka detyrat dhe përgjegjësitë si në vijim:

1.1. koordinon dhe mbikëqyr zbatimin e këtij ligji; 

1.2. zbatimin e kujdesit shëndetësor për sëmundje ngjitëse dhe gjendjes së emergjencës 
së shëndetit publik sigurohet nga Ministria, në pajtim me këtë ligj dhe legjislacionin në 

fuqi; 

2. Aktivitetet e kujdesit shëndetësor për sëmundje ngjitëse dhe në rastet e emergjencës së
shëndetit publik nga nën-paragrafi 1.2. i këtij neni përfshijnë: 

2.1. adaptimin e sistemit të kujdesit shëndetësor në përputhje me situatën epidemiologjike 
dhe planin emergjent;

2.2. zbatimin e ndryshimeve në sistemin e referimit dhe të udhëheqjes;

2.3. ngritë kapacitetet e institucioneve shëndetësore;

2.4. siguron kapacitete njerëzore plotësuese;

2.5. procedura për angazhimin dhe rekrutimin e kapaciteteve njerëzore plotësuese 
përcaktohet me akt nënligjor të nxjerrë nga Qeveria;

3. Ministria e shëndetësisë vendos masat për parandalimin e përhapjes së sëmundjes ngjitëse
përfshirë hartimin e planit të gatishmërisë dhe reagimit, planin operativ emergjent dhe planet 
kontingjente në varësi të emergjencës.

Neni 8
Detyrat dhe Përgjegjësitë e Institutit kombëtar të shëndetësisë publike të Kosovës

1. Detyrat dhe përgjegjësitë e Institutit kombëtar të shëndetësisë publike të Kosovës përfshijnë:

1.1. Hulumtim, analizim dhe vlerësim i  situatës epidemiologjike të sëmundjeve ngjitëse;

1.2. Rekomandon masat për parandalimin dhe kontrollin e sëmundjeve ngjitëse, në 
bashkëpunim me strukturat vendore të shëndetit publik;

1.3. Mbikëqyrë dhe vlerëson programin e zgjeruar të imunizimit dhe vaksinave sipas 
indikacioneve epidemiologjike;

1.4. Përcakton standardet e raportimit në të gjitha nivelet e kujdesit shëndetësor dhe 
koordinon veprimet në këtë fushë;

1.5. Zhvillon standarde, protokolle laboratorike për mostrat humane dhe mostrat 
mjedisore si dhe realizon diagnostikën laboratorike të agjentëve infektivë me rëndësi për 
shëndetin publik;

1.6. Zhvillon projektet kërkimore shkencore kombëtare dhe ndërkombëtare në fushën e 
shëndetit publik;

1.7. Harton udhëzues të shëndetit publik të cilat miratohen me vendim nga ministri i 
shëndetësisë;

1.8. Harton procedura standarde operative sipas standardeve ndërkombëtare dhe 
miratohen nga drejtori i IKSHPK-së;

1.9. IKSHPK themelon Qendrën Operative Emergjente brenda IKSHPK-së. 

Neni 9
Obligimet e Institucioneve shëndetësore

1. Institucionet e kujdesit parësor shëndetësor obligohen: të:

1.1. zbatojnë rekomandimet e IKSHPK-së për sëmundjet ngjitëse nga fushëveprimi i këtij 
ligji;

1.2. zbatojnë rekomandimet e Komitetit të kontrollit të infeksioneve gjatë kujdesit 
shëndetësor;

1.3. zbatojnë rekomandimet e Komitetit të kontrollit të rezistencës antimikrobike;

1.4. diagnostikojnë dhe trajtojnë rastet e sëmundjeve ngjitëse;

1.5. regjistrojnë sëmundjet ngjitëse brenda territorit që mbulojnë dhe zbatojnë masat që 
përcaktohen në këtë ligj;

1.6. raportojnë në IKSHPK/QRSHP përkatëse për çdo rast të dyshimtë, të mundshëm 
ose të konfirmuar nga sëmundja ngjitëse sipas listës në shtojcën Nr. 1 të këtij ligji;

1.7. raportojnë për mbulueshmërinë me vaksina dhe efektet e padëshirueshme në 
territorin që ato mbulojnë;

1.8. realizojnë gjurmimin dhe përcjelljen e kontakteve të rasteve pozitive me sëmundje 
ngjitëse sipas udhëzimeve dhe rekomandimeve të IKSHPK bazuar në situatën aktuale 
epidemiologjike;

1.9. zbatojnë masat e përgjithshme parandaluese përmes edukimit shëndetësor të 
popullatës;

1.10. raportojnë sipas formës dhe standardeve të përcaktuara nga IKSHPK.

2. Institucionet e kujdesit dytësor dhe tretësor shëndetësor obligohen të:

2.1. Zbatojnë rekomandimet e IKSHPK-së për sëmundjet ngjitëse;

2.2. zbatojnë rekomandimet e Komitetit të kontrollit të infeksioneve gjatë kujdesit 
shëndetësor;

2.3. zbaton rekomandimet nga Komiteti i kontrollit të rezistencës antimikrobike;

2.4. diagnostikonë dhe trajtojnë rastet e sëmundjeve ngjitëse; 

2.5. regjistrojnë sëmundjet ngjitëse dhe zbatojnë masat që përcaktohen në këtë ligj;

2.6. raportojnë në IKSHPK/QRSHP përkatëse për çdo rast të dyshimtë, të mundshëm 
ose të konfirmuar nga sëmundja ngjitëse sipas listës në shtojcën nr. 1 të këtij ligji;

2.7. zbaton masat parandaluese për infeksionet e fituara gjatë kujdesit shëndetësor;

2.8. raportojnë sipas formës dhe standardeve të përcaktuara nga IKSHPK;

2.9. mbështesin pjesëmarrjen e punonjësve në projekte kërkimore shkencore kombëtare 
dhe ndërkombëtare në fushën e menaxhimit klinik të sëmundjeve ngjitëse;

2.10. hartojnë procedura standarde operative për trajtim sipas standardeve ndërkombëtare 
që miratohen nga SHSKUK;

2.11. Aktivizojnë Qendrën Operative Emergjente në SHSKUK.

Neni 10
Organet kolegjiale për parandalimin dhe kontrollin e sëmundjeve ngjitëse

1. Ministri i shëndetësisë, me vendim themelon organet kolegjiale për parandalimin dhe
kontrollin sëmundjeve ngjitëse, si në vijim: 

1.1. Komiteti për sëmundje ngjitëse;

1.2. Komiteti i inteligjencës epidemike;

1.3. Komiteti profesional për këshillim dhe imunizim; 

1.4. Komiteti i kontrollit të rezistencës antimikrobike;

1.5. Komiteti i kontrollit të infeksioneve gjatë kujdesit shëndetësor; 

1.6. Komiteti koordinues për kontrollin e HIV/AIDS;

1.7. Komiteti për hepatite virale;

1.8. Komiteti për shëndetin human, animal dhe mjedisor “një shëndet”;

1.9. Komiteti për tuberkuloz;

1.10. Komiteti për gatishmëri dhe reagim.

2. Detyrat dhe përgjegjësitë e organeve kolegjiale përcaktohen me vendim të ministrit të
Shëndetësisë për secilin Komitet respektiv.

3. Komiteti ndërministror për ethe hemorragjike dhe komiteti për shëndetin human, animal
dhe mjedisor “një shëndet” themelohet me vendim të qeverisë sipas propozimit të ministrit të 
shëndetësisë.

Neni 11
Ruajtja dhe mbrojtja e të dhënave personale

1. Të dhënat personale përpunohen sipas legjislacionit në fuqi dhe në përputhje me Rregulloren
e përgjithshme për mbrojtjen e të dhënave të BE-së.

2. Sistemi i paralajmërimit të hershëm përfshin një funksionalitet selektiv të mesazheve që lejon
të dhënat personale t’u komunikohen vetëm autoriteteve kompetente kombëtare të përfshira në 
gjurmim të kontakteve, për të siguruar shkëmbim të të dhënave personale;

3. IKSHPK zbaton gjurmimin e kontakteve dhe në rast nevoje komunikojnë me shtetet tjera,
përfshirë dhe informacionet për të dhënat personale sipas rregullave të caktuara;

4. Gjatë qarkullimit të informacionit të përmendur në paragrafin 2 të këtij neni, autoritetet
kompetente do t’i referohen sinjalizimit të komunikuar më parë përmes SPH-së;

5. IKSHPK është organ kompetent për të njoftuar dhe korrigjuar të dhënat personale nëpërmjet
SPH;

6. Ndalohet publikimi i të dhënave personale jashtë institucioneve përgjegjëse nga fushëveprimi
i këtij ligji;

7. Ndalohet përdorimi i të gjitha të dhënave personale për gjurmimin e rasteve nga autoritetet

jo kompetente;

8. Ruajtja dhe mbrojtja e të dhënave personale për rastet e mundshme, të dyshimta dhe të
konfirmuara nga sëmundjet ngjitëse dhe çështjet e veçanta shëndetësore përcaktohen me akt 
nënligjor të nxjerrë nga ministri i shëndetësisë, sipas legjislacionit në fuqi për mbrojtjen e të 
dhënave personale. 

KAPITULLI III
PARANDALIMI, MBIKËQYRJA DHE KONTROLLI I SËMUNDJEVE NGJITËSE

Neni 12
Masat për parandalimin dhe kontrollin e sëmundjeve ngjitëse

1. Masat për parandalimin dhe kontrollin e sëmundjeve ngjitëse janë:

1.1. Masat e përgjithshme;

1.2. Masat të veçanta;

1.3. Masat të sigurisë;

1.4. Masat e tjera. 

Neni 13
Masat e përgjithshme për parandalimin dhe kontrollin e sëmundjet ngjitëse

1. Masat e përgjithshme për parandalimin dhe kontrollin e sëmundjet ngjitëse janë:

1.1. Sigurimi i ujit për konsum njerëzor si dhe mbrojtja sanitare e burimeve, objekteve 
dhe rrjetit shpërndarës për furnizimin publik me ujë të pijshëm;

1.2. Sigurimi i kushteve higjienike sanitare në objektet rekreative, pishina, banjat termale, 
burimeve dhe ujërave tjera me interes për shëndetin publik;

1.3. Sigurimi dhe ruajtja e kushteve tekniko sanitare dhe higjienike në ndërtesa publike 
dhe private, në mjetet e komunikacionit publik dhe në vendet publike;

1.4. Sigurimi i kushteve tekniko sanitare dhe higjienike për prodhimin, qarkullimin dhe 
ruajtjen e artikujve ushqimorë;

1.5. Siguria e ushqimit, duke përfshirë monitorimin e zoonozave, objekteve të përdorimit 
të përgjithshëm dhe kushteve tekniko-sanitare dhe higjienike të prodhimit dhe tregtimit të 
tij, sipas rregullave të veçanta;

1.6. Kryerja e masës sanitare të DDD-së parandaluese në qendrat e banuara, në hapësirat 
publike, objektet për furnizimin me ujë për konsum njerëzor, në objektet dhe mjetet e 
komunikacionit publik, në objekte për prodhimin dhe qarkullimin e artikujve ushqimor dhe 
në objekte të tjera publike;

1.7. Mënjanimi i ujërave të ndotura, mbeturinave sipas mënyrës dhe nën kushtet në te 
cilat sigurohet mbrojtja nga ndotja e ujit dhe e tokës, si dhe mbrojtja nga shtimi i insekteve 
dhe i brejtësve;

1.8. Dezinfektimi, dezinsektimi dhe deratizimi i kryer nga personi fizik dhe juridik i cili 
është shfrytëzues i objekteve nën mbikëqyrje sanitare nga paragrafi 1 i këtij neni;

1.9. Dezinfektimi, dezinsektimi dhe deratizimi si masë e përgjithshme, përveç dezinfektimit 
ditor nga nën-paragrafi 1.1 deri në nën-paragrafin 1.6 të këtij neni që realizohet edhe nga 
personat juridikë që kryejnë veprimtari shëndetësore dhe personat e tjerë juridik nëse i 
plotësojnë kushtet e përcaktuara;

1.10. Sigurimi i kushteve të përshtatshme për parandalimin e sëmundjeve ngjitëse, për 
izolimin dhe karantinën;

1.11. Sigurimi dhe ngritja e burimeve njerëzore për parandalimin dhe kontrollin e 
sëmundjeve ngjitëse, sigurimi i mjeteve të mbrojtjes personale, që shërbejnë për 
mbrojtjen e punonjësve shëndetësor dhe personave të tjerë të ekspozuar ndaj agjentëve 
infektues nga kontaminimi, infektimi dhe prekja nga sëmundjet ngjitëse;

1.12. Informimi i drejtë, komunikimi, promovimi i shëndetit dhe edukimi i vazhdueshëm 
shëndetësor i personelit të institucioneve shëndetësore dhe jo-shëndetësore si dhe i 
popullatës.

2. Kushtet për mënyrën e aplikimit të DDD-së, kualifikimit profesional të punëtorëve, pajisjet
teknike, dhe kushtet tjera përcaktohen me akt nënligjor të nxjerrë nga Qeveria. 

3. Mbikëqyrja e zbatimit të masave të përgjithshme të dezinfektimit, dezinsektimit dhe deratizimit
është përgjegjësi e Inspektoratit sanitar;

4. Masa të tjera të përgjithshme përveç atyre të cilat janë përcaktuar në paragrafin 1 të këtij
neni, përcaktohen me vendim të Qeverisë. 

Neni 14
Masat e veçanta për parandalimin dhe kontrollin e sëmundjeve ngjitëse

1. Masat e veçanta për parandalimin dhe kontrollin e sëmundjeve ngjitëse janë:

1.1. Zbulimi me kohë i burimit të infeksionit dhe rrugëve të përhapjes së infeksionit;

1.2. Diagnoza laboratorike e shkaktarëve të sëmundjeve ngjitëse;

1.3. Raportimi i sëmundjeve ngjitëse;

1.4. Transporti, izolimi, vet izolimi, karantinimi, hospitalizimi dhe trajtimi;

1.5. Mbikëqyrja shëndetësore e personave të punësuar dhe personave tjerë bacil-bartës;

1.6. Edukimi shëndetësor i personave;

1.7. Imunoprofilaksa, seroprofilaksa dhe kimioprofilaksa; 

1.7.1. Mjeku obligohet ti rekomandoj pacientit masat e imunoprofilaksës, 
seroprofilaksës dhe kimioprofilaksës në rast të indikacioneve epidemiologjike dhe 
raportoj efektet e padëshiruara;

1.7.2. Prindi apo kujdestari i fëmijës obligohet që të respektoj kalendarin e rregullt 
të vaksinimit, duke përfshirë edhe rekomandimet e mjekut;

1.8.  Informimi i punonjësve shëndetësorë dhe komunikimi i popullatës.

2. Masat e veçanta nga nën-paragrafi 1.1. deri 1.8 të këtij neni përcaktohen me Procedura
standarde operative të nxjerra nga IKSHPK.

3. Mbikëqyrja e zbatimit të masave të veçanta është përgjegjësi e Inspektoratit shëndetësor,
Inspektoratit sanitar, Policia e Kosovës dhe institucionet tjera relevante;

4. Masa të tjera të veçanta përveç ato të cilat janë përcaktuar në paragrafin 1 të këtij neni,
përcaktohen me vendim të Qeverisë. 

Neni 15
Diagnoza laboratorike e shkaktarëve të sëmundjeve ngjitëse

1. Diagnostika laboratorike e shkaktarëve të sëmundjeve ngjitëse kryhet në nivelin e kujdesit
shëndetësor parësor, dytësor dhe tretësor. Llojet e ekzaminimeve mikrobiologjike që ofrohen 
sipas nivelit të kujdesit shëndetësor dhe kontrolli i sigurisë së cilësisë do të përcaktohet me akt 
nën-ligjor nga Ministria e Shëndetësisë.

2. Identifikimin e shkaktarëve të sëmundjeve ngjitëse, përcaktimin e antitrupave ndaj
shkaktarëve të sëmundjeve ngjitëse, si dhe tipizimin dhe karakterizimin gjenetik të shkaktarëve 
të sëmundjeve ngjitëse, me qëllim të përcaktimit të diagnozës e kryejnë laboratorët mikrobiologjik 
në institucionet shëndetësore të Kosovës të licencuara sipas legjislacionit në fuqi.

3. Laboratorët mikrobiologjike referente themelohen me vendim të Ministrit të shëndetësisë me
propozim të institucionit të nivelit tretësor shëndetësor në Kosovë.

4. Laboratorët mikrobiologjike i nënshtrohen kontrollit të brendshëm dhe të jashtëm të cilësisë.
Kontrollin e brendshëm të cilësisë së laboratorit mikrobiologjik nga sektori publik dhe privat e 
kryen themeluesi, kurse kontrollin e jashtëm të kualitetit të laboratorëve nga paragrafi 2 i këtij 
neni, e kryejnë laboratorët referentë të Kosovës ose organizatat profesionale ndërkombëtare 
përkatëse.

5. Laboratorët mikrobiologjik referentë të Kosovës çdo vit dhe sipas nevojës përfshihen në
kontroll të jashtëm të cilësisë së punës në bashkëpunim me institucionet dhe organizatat 
ndërkombëtare të specializuara në testimin ndër-laboratorik dhe sigurimin e cilësisë.

6. Ekzaminimet laboratorike për identifikimin, tipizimin dhe karakterizimin gjenetik të shkaktarëve
të sëmundjeve ngjitëse me interes të shëndetit publik për të cilat nuk ka kushte për diagnostikim 
laboratorik në laboratorët mikrobiologjik në Kosovë, mund të kryhen në laboratorë përkatës 
jashtë vendit.

7. Laboratorët mikrobiologjik publik dhe privat janë të obliguar që të regjistrojnë të dhënat për
ekzaminimet laboratorike dhe të japin informacion për rezultatet e marra (bazuar ne listën 
e sëmundjeve ngjitëse, Shtojca nr.1 të këtij ligjit), sipas procedurës standarde operative të 
miratuar nga IKSHPK, brenda njëzetekatër (24) orëve pas konfirmimit laborator.

8. Diagnoza laboratorike e të sëmurëve me sëmundje ngjitëse kryhet në bazë të protokolleve
dhe standardeve përkatëse të aprovuara nga Ministria e Shëndetësisë.

Neni 16
Transporti i mostrave për qëllime diagnostike të sëmundjeve ngjitëse, biosiguria dhe 

biosigurimi

1. Transporti i mostrave për qëllime diagnostike të sëmundjeve ngjitëse lejohet brenda dhe
jashtë Kosovës.

2. Të gjithë laboratorët mikrobiologjik të Institucioneve shëndetësore publike dhe private të
licencuara nga Ministria e shëndetësisë realizojnë transportin e mostrave për qëllime diagnostike 
të sëmundjeve ngjitëse sipas masave të biosigurisë dhe biosigurimit në bazë të kritereve dhe 
procedurave respektive.

3. Kriteret, procedurat, masat e biosigurisë dhe biosigurimit për transportin e mostrave për
qëllime diagnostike të sëmundjeve ngjitëse rregullohet me akt nënligjor të nxjerrë nga Ministria 
e Shëndetësisë.

Neni 17
Masat e sigurisë për mbrojtjen e popullsisë nga sëmundjet ngjitëse

1. Për të parandaluar dhe kontrolluar sëmundjet ngjitëse, me propozim të Ministrit të shëndetësisë 
sipas rekomandimeve të Institutit kombëtar të shëndetësisë publike, Qeveria me vendim cakton 
dhe largon një apo më tepër nga masa e sigurisë, si në vijim:

1.1. Kontrolli i hyrjes-daljes kufitare;

1.2. vendosja e karantinës;

1.3. vendos për mënyrën e funksionimit të bizneseve;

1.4. ndalimi i lëvizjes së personave, përkatësisht kufizimi i lëvizjes në zonat e infektuara 
ose të rrezikuara drejtpërdrejtë;

1.5. kufizimi ose ndalimi i tregtisë së llojeve të caktuara të mallrave, produkteve dhe 
kafshëve;

1.6. mbyllja e institucioneve arsimore;

1.7. ndalimi i përdorimit të pajisjeve dhe mjeteve të transportit;

1.8. izolimi i personave në shtëpinë e tyre ose hapësirë tjetër të përshtatshme - vetë-
izolimi;

1.9. dëshmitë e testimit, vaksinimit apo sëmundjes së kaluar, me qëllim të hyrjes në 
hapësira të caktuara bazuar në rekomandimet e IKSHPK/MSH;

1.10. detyrimi për të vendosur siç duhet një maskë në fytyrë ose maskë mjekësore dhe 
pajisje tjera mbrojtëse personale;

1.11. ndalimi ose kufizimi i mbajtjes së ngjarjeve publike dhe tubimeve;

1.12. ndalimi ose kufizimi i mbajtjes së tubimeve private;

1.13. pjesëmarrja e detyrueshme e institucioneve të kujdesit shëndetësor dhe personave 
të tjerë juridik, punonjësve privatë të kujdesit shëndetësor dhe personave fizikë në 
kontrollin e sëmundjes;

1.14. pjesëmarrja e detyrueshme e institucioneve tjera dhe personave tjerë juridikë, 
punonjësve privatë dhe personave fizikë në kontrollin e sëmundjes;

1.15. masat e tjera të nevojshme.

2. Mbikëqyrja e zbatimit të masave të sigurisë nga paragrafi 1 i këtij neni, është përgjegjësi
e Inspektoratit shëndetësor, Inspektoratit farmaceutik, Inspektoratit sanitar, Inspektoratit të 
transportit, Inspektoratit të arsimit, shkencës dhe teknologjisë, Inspektoratit të tregtisë dhe 
industrisë, Policisë së Kosovës dhe Inspektoratet komunale.

Neni 18
Masat e tjera në rast epidemie ose fatkeqësive natyrore

1. Në rast të keqpërdorimit të agjentëve biologjik, fatkeqësive natyrore dhe aksidenteve, që
mund të shkaktojnë sëmundje ngjitëse ose shpërthim epidemik, ku përfshihen një numër i madh 
qytetarësh, Ministria e Shëndetësisë në bashkëpunim me Institucionet relevante ndërmerr edhe 
këto masa për parandalimin dhe kontrollin e sëmundjeve ngjitëse: 

1.1. mobilizimin e punëtorëve shëndetësorë në institucione publike dhe private, 
angazhimin e profesionistëve shëndetësor të pensionuar dhe studentët e vitit të fundit të 
studimeve në fushën e shkencave mjekësore dhe qytetarëve tjerë;

1.2. përcaktimin e detyrave të veçanta për institucionet shëndetësore;

1.3. furnizimin me pajisje, veshmbathje të posaçme, aparaturë përkatëse, medikamente 
dhe mjete të transportit;

1.4. përdorimin e përkohshëm të objekteve tjera për ofrimin e kujdesit shëndetësor;

1.5. izolimin, mjekimin si dhe;

1.6. transportin, varrosjen dhe zhvarrosjen e personave të vdekur.

2. Transferimi, varrosja dhe zhvarrosja e kufomës duhet të kryhet në kushte dhe në një mënyrë
që parandalon përhapjen e infeksionit të cilat përcaktohen nga Inspektorati Sanitar sipas 
procedurave.

3. Mbikëqyrja e zbatimit të masave të tjera është përgjegjësi e Inspektoratit shëndetësor,
Inspektoratit sanitar, Inspektorati i transportit, Policia e Kosovës dhe Inspektoratet komunale.

KAPITULLI  IV
MBIKËQYRJA EPIDEMIOLOGJIKE, KONTROLLI, SINJALIZIMI DHE RAPORTIMI

Neni 19
Mbikëqyrja epidemiologjike dhe kontrolli

1. Instituti kombëtar i shëndetësisë publike, përcakton kriteret për mbikëqyrjen epidemiologjike
të sëmundjeve ngjitëse apo ngjarjeve të jashtëzakonshme, të cilat kanë ndikim në shëndetin 
publik dhe miratohen me vendim nga ministri i shëndetësisë;

2. Rrjeti i mbikëqyrjes epidemiologjike dhe laboratorike të sëmundjeve ngjitëse dhe çështjeve
të veçanta shëndetësore duhet të përmbajë këto elemente kryesore:

2.1. sistem elektronik rutinë për mbikëqyrje të sëmundjeve ngjitëse i bazuar në indikator;

2.2. sistem elektronik i paralajmërimit të hershëm të ngjarjes dhe sinjalizimi;

2.3. shkëmbim të të dhënave në mes të burimit të dhënave dhe IKSHPK;

2.4. sistem i integruar për zoonozat të mbikëqyrjes epidemiologjike humane, animale dhe 
mjedisore i cili përcaktohet me vendim të qeverisë. 

3. Sëmundjet ngjitëse në kuadër të mbikëqyrjes epidemiologjike, përzgjidhen sipas kritereve të
mëposhtme:

3.1. të jenë sëmundje që shkaktojnë apo kanë mundësi të shkaktojnë sëmundshmëri dhe/
ose vdekshmëri të lartë në vend dhe rreth tij dhe për të cilat duhet të ketë një koordinim 
kombëtar, ndërkufitar e global;

3.2. të jenë sëmundje, për të cilat shkëmbimi i të dhënave siguron njoftim të hershëm të 
kërcënimeve për shëndetin publik;

3.3. të jenë sëmundje të rralla dhe serioze, që nuk dallohen menjëherë, në nivel kombëtar, 
por për të cilat grumbullimi i të dhënave lejon zhvillimin e hipotezave dhe zbulimin e 
shpërthimeve epidemike;

3.4. të jenë sëmundje për të cilat ekzistojnë masa efektive të parandalimit; 

3.5. të jenë sëmundje, të cilat kur krahasohen me vendet tjera, mund të kontribuojnë në 
vlerësimin e programeve kombëtare dhe ndërkombëtare.

4. Në rast të sinjalizimit të ndonjë kërcënimi për shëndetin, IKSHPK realizon mbikëqyrjen
menjëhershme të rastit.

Neni 20
Lista e sëmundjeve ngjitëse

1. Lista e sëmundjeve ngjitëse dhe çështjeve të veçanta shëndetësore në kuadër të mbikëqyrjes
epidemiologjike, ndryshon në varësi të prioriteteve, prevalencës së sëmundjes dhe përgjigjes 
ndaj emergjencës së sëmundjeve të reja ngjitëse, të cilat kërcënojnë shëndetin publik.

2. Lista e sëmundjeve ngjitëse është e përcaktuar në Shtojcën Nr. 1 të këtij Ligji, e cila plotësohet
dhe ndryshohet me propozim të IKSHPK dhe miratohet me vendim nga Ministri i shëndetësisë.

3. Lista e sëmundjeve ngjitëse, koha e raportimit dhe përkufizimi i rasteve janë të përcaktuara
në Shtojcën Nr. 1 të këtij Ligji.

4. Kriteret për përcaktimin e sëmundjeve dhe përkufizimi i rasteve për sëmundjet ngjitëse janë
të përcaktuara në Shtojcën Nr.2 të këtij Ligji, e cila plotësohet dhe ndryshohet me propozim të 
IKSHPK dhe miratohet me vendim nga Ministri i shëndetësisë. 

Neni 21
Raportimi i sëmundjeve ngjitëse

1. Institucionet shëndetësore obligohen të raportojnë në IKSHPK/QRSHP sipas listës së
sëmundjeve ngjitëse.

2. Grupi i caktuar sëmundjeve ngjitëse raportohet brenda njëzetekatër (24) orëve, në kuadër të
sistemit të paralajmërimit të hershëm.

3. Sëmundjet ngjitëse dhe çështjet e veçanta raportohen sipas formularëve të përcaktuara nga
IKSHPK.

4. Organizatat e Shoqërisë Civile që ofrojnë këshillim dhe testim për grupe të cenueshme
raportojnë rastet e mundshme, të dyshimta dhe të konfirmuara në IKSHPK/QRSHP.

5. IKSHPK siguron kujdestarinë 24/7 për raportim të ngjarjeve në fushën e sëmundjeve ngjitëse.

6. Profesionisti shëndetësor në institucionin shëndetësor, raporton në IKSHPK/QRSHP, nëse:

6.1. dyshon në një sëmundje sipas listës përkatëse të sëmundjeve ngjitëse;

6.2. ka një infeksion, që mund të paraqesë dëmtim të rëndësishëm të shëndetit të njeriut; 

6.3. çdo epidemi e ndonjë sëmundje ngjitëse nga neni 20 i këtij Ligji dhe epidemi të 
ndonjë shkaktari të panjohur;

6.4. çdo ndryshim i diagnozës fillestare të sëmundjes duhet të raportohet përsëri me 
emërtim të ri të sëmundjes ngjitëse;

6.5. çdo tajim i bacileve të tifos së zorrëve, sallmonellozave, dizenteria bacilare;

6.6. çdo bartës të antigjeneve dhe antitrupave të verdhëzës së tipit B dhe C ndaj virusit 
të HIV dhe parazitëve shkaktarëve të Malaries;

6.7. vdekja nga sëmundja ngjitëse, infeksioni ose dyshimi në sëmundje ngjitëse ka 
ndodhur brenda njëzetekatër (24) orëve;

6.8. laboratorët që detektojnë agjentin infektiv raportojnë brenda njëzetekatër (24) 
orëve, që nga momenti i identifikimit të agjentit infektiv, sipas procedurës dhe listës së 
sëmundjeve ngjitëse;

6.9. në rast të raportimit jo të plotë IKSHPK/QRSHP kërkon plotësimin e raportimit të 
nevojshëm;

6.10. IKSHPK/QRSHP kërkon nga institucioni raportim shtesë në çdo kohë;

6.11. çdo ngjarje e pazakontë që mund të tregojë keqpërdorim të një agjenti biologjik ose 
një epidemi me shkak të panjohur.

7. Profesionisti shëndetësor në institucionin arsimor dhe rezidencial raporton në IKSHPK/
QRSHP për rastet e mundshme, të dyshimta dhe të konfirmuara sipas listës në Shtojcën nr.1 
të këtij Ligji. 

8. IKSHPK raporton në Ministri për sëmundjet ngjitëse në baza të rregullta mujore, vjetore dhe
sipas nevojës.

9. IKSHPK raporton në ECDC dhe institucione të tjera ndërkombëtare përmes zyrtarëve
të caktuar nga Ministri, në baza të rregullta sipas kritereve të përcaktuara të ECDC-së dhe 
institucioneve tjera ndërkombëtare.

10. Për çdo sëmundje ngjitëse nga grupi i antropozoonozave institucioni shëndetësor i
cili konstaton sëmundjen ka për detyrë që ta njoftoi menjëherë IKSHP-në/QRSHP-në dhe 
Inspektorati Sanitar i Kosovës.

11. Shërbimi veterinar është i obliguar që menjëherë të raportoje çdo sëmundje ngjitëse nga
neni 20 i këtij Ligji nëse konstatohet sëmundja apo ngordhja e kafshëve.

12. IKSHP obligohet të publikoj raportin vjetor për sëmundjet ngjitëse.

Neni 22
Paralajmërimi i hershëm i ngjarjes sinjalizimi dhe vlerësimi i rrezikut

1. Ministria  përmes Institutit kombëtar të shëndetësisë publike, siguron mekanizmin e
grumbullimit të të dhënave nëpërmjet një sistemi konfidencial digjital të raportimit rutinor të 
bazuar në indikator, paralajmërimit të hershëm të ngjarjes dhe sinjalizimit.

2. Ministria  si institucion përgjegjës për koordinimin e reagimit ndaj kërcënimeve serioze

ndërkufitare për shëndetin, harton dhe aprovon protokolle për paralajmërimin e hershëm, 
mbikëqyrjen, monitorimin, luftën ndaj këtyre kërcënimeve dhe marrjen e të gjitha masave të 
shëndetit publik në një kohë sa më të shpejtë duke bashkëpunuar me struktura qeveritare dhe 
joqeveritare, kombëtare dhe ndërkombëtare, për të siguruar një nivel të lartë të mbrojtjes së 
shëndetit të njerëzve.

3. IKSHPK bënë vlerësimin e vazhdueshëm të rrezikut dhe sipas nevojës në koordinim me
njësitë tjera përkatëse;

Neni 23
Siguria e pacientit, parandalimi, kontrolli i infeksioneve në kujdesin shëndetësor dhe 

rezistenca antimikrobike

1. Të gjitha institucionet shëndetësore obligohen të sigurojnë masat për sigurinë e pacientit,
parandalimin dhe kontrollin e infeksioneve në kujdesin shëndetësor;

2. Çdo profesionist shëndetësor obligohet që të marr masat në parandalimin dhe kontrollin e
infeksioneve;

3. Çdo mjek përgjegjës obligohet që antimikrobikun t’a përshkruaj sipas protokollove,
udhërrëfyesve klinik dhe standardeve të bazuara në dëshmi;

4. Ndalohet shitja e  i antimikrobikut pa recetë të mjekut;

5. Masat dhe kushtet, për sigurinë e pacientit, parandalimin e kontrollin e infeksioneve në
kujdesin shëndetësor dhe rezistenca antimikrobike rregullohet me akt nënligjor të nxjerrë nga 
Ministri. 

Neni 24
Kërcënimet serioze kombëtare dhe ndërkufitare për shëndetin

1. IKSHPK sinjalizon përmes sistemit të paralajmërimit të hershëm shfaqjen ose zhvillimin e një
kërcënimi serioz ndërkufitar për shëndetin nëse përmbushen kriteret e mëposhtme:

1.1. ngjarje e pazakontë ose e papritur për vendin dhe kohën e caktuar, ose shkakton 
ose mund të shkaktojë sëmundshmëri ose vdekshmëri në masë të njerëzit, ose rritet me 
shpejtësi dhe mund të përshkallëzohet ose tejkalon ose mund të tejkalojë kapacitetin 
kombëtar të reagimit; 

1.2.  ngjarje që mund të përbëjë emergjencë të shëndetit publik me shqetësim 
ndërkombëtar.

2. Gjatë njoftimit të një sinjalizimi, IKSHPK do të komunikojnë menjëherë nëpërmjet SPH-së
çdo informacion të disponueshëm përkatës që disponojnë që mund të jetë i dobishëm për 
koordinimin e përgjigjes, duke përfshirë:

2.1. llojin dhe origjinën e agjentit;

2.2. sëmundjet ngjitëse;

2.3. rezistencën antimikrobike dhe infeksionet e lidhura me kujdesin shëndetësor në 
fushën e sëmundjeve ngjitëse (çështjet e veçanta shëndetësore);

2.4. datën dhe vendin e incidentit ose shpërthimit;

2.5. rrugën e përhapjes;



GAZETA ZYRTARE E REPUBLIKËS SË KOSOVËS / Nr. 18 / 7 GUSHT 2023, PRISHTINË

44

LIGJI NR. 08/L-200 PËR PARANDALIMIN DHE KONTROLLIN E SËMUNDJEVE NGJITËSE

2.6. të dhënat toksikologjike;

2.7. metodat e zbulimit dhe konfirmimit;

2.8. rreziqet e shëndetit publik;

2.9. masat e shëndetit publik të zbatuara ose që synohen të merren në nivel kombëtar;

2.10.  masa të tjera nga masat e shëndetit publik;

2.11.  të dhënat personale të nevojshme për qëllimin e gjurmimit të kontakteve në 
përputhje me nenin 11 të këtij ligji;

2.12.  çdo informacion tjetër që lidhet me kërcënimin serioz ndërkufitar.

3. Në rast të kërcënimit serioz ndërkufitar, IKSHPK në bashkëpunim me Institucionet
ndërkombëtare (ECDC, WHO) vlerëson rrezikun.

4. Ministria obligohet të caktoj pikën e kontaktit për raportim të kërcënimeve ndërkufitare për
sëmundje ngjitëse sipas Rregullores ndërkombëtare të shëndetit (IHR).

KAPITULLI V
GATISHMËRIA, REAGIMI NË MENXHIMIN E EMERGJENCAVE TË SHËNDETIT PUBLIK

Neni 25
Gatishmëria dhe reagimi

1. Vlerësimi i rrezikut për shpërthim të epidemisë bëhet nga IKSHPK-ja;

2. Ministri nxjerr vendim për ngritjen e shkallës së gatishmërisë për reagim në emergjencë të
shëndetit publik sipas rekomandimit të IKSHPK-së;

3. Ministri njofton Qeverinë e Kosovës për emergjencën e shfaqur dhe kërkon ngritjen e nivelit
të gatishmërisë në nivel shteti;

4. Qeveria pas shpalljes së situatës emergjente, aktivizon Planin e reagimit kombëtar;

5. Shkëmbimi i praktikave më të mira me shtetet tjera dhe institucionet relevante;

6. Komiteti për Gatishmëri dhe reagim i themeluar me vendim nga Qeveria ka për detyrë të
koordinojë dhe ndërmerr veprimet e nevojshme nder sektoriale sipas situatës;

7. Shpallja e epidemisë së sëmundjeve ngjitëse në Kosovë bëhet nga ministri  me rekomandim
të Institutit Kombëtar të Shëndetësisë Publike;

8. Ministri me vendim aktivizon Qendrën operative në Ministri të shëndetësisë;

9. Komunat obligohen të zbatojnë Vendimet e Qeverisë në menaxhimin e emergjencës së
shëndetit publik;

10. Deklarimi zyrtar i përfundimit të gjendjes së epidemisë bëhet nga ministri  me rekomandim
të IKSHPK.

Neni 26
Izolimi 

1. Personat për të cilët konstatohet që kanë sëmundje ngjitëse me rrezik të përhapjes dhe sipas
udhëzimit të mjekut duhet të izolohen në klinikën infektive, repartet për trajtimin e sëmundjeve 
ngjitëse dhe institucionet tjera sipas nevojës:

1.1. Përjashtimisht nga paragrafi 1 i këtij neni, bëjnë personat e sëmurë gjendja 
shëndetësore e të cilëve mundëson izolimin në kushte shtëpie, sipas udhëzimit të mjekut;

1.2. Personi i izoluar në kushte shtëpie, mbikëqyret nga mjeku në komunën ku jeton apo 
izolohet;

1.3. Periudha e izolimit përfundon pas shërimit të personit dhe nuk paraqet rrezik të 
përhapjes së sëmundjes, pas konstatimit të mjekut.

Neni 27
Karantina 

1. Karantina nënkupton ndarjen dhe kufizimin e lëvizjes së njerëzve që kanë qenë të ekspozuar
ndaj sëmundjes ngjitëse për të monitoruar gjendjen e tyre shëndetësore;

2. Karantina zgjatë varësisht nga inkubacioni i sëmundjes ngjitëse;

3. Në rastin e një indikacioni epidemiologjik, personat që vijnë në Republikën e Kosovës si
kërkues për mbrojtje ndërkombëtare, azilkërkues dhe personat nën mbrojtje plotësuese ose 
të përkohshme, me qëllim parandalimi të përhapjes së sëmundjeve ngjitëse vendosen në 
karantinë;

4. Ministri me rekomandim të IKSHPK nxjerr Vendimin për caktimin e karantinës dhe për
kohëzgjatjen e karantinës për personat e dyshimtë në sëmundjet ngjitëse përfshirë për masat 
dhe udhëzimet përkatëse.

5. Zonë e karantinës përcaktohen objektet dhe vendbanimet e caktuar me vendim të nxjerrë
nga qeveria të propozuara nga ministria, bazuar në rekomandimet e IKSHPK, përfshirë masat 
dhe udhëzimet përkatëse; 

6. Personat me sëmundjet e tjera që kërkojnë trajtim të vazhdueshëm, pas konstatimit të mjekut
vetë-karantinohen dhe lirohen nga karantina.

7. Ekipi mjekësor pas veprimit që merr në lidhje me personat e karantinuar, raporton në QOE-
IKSHPK dhe QOE-MSH.

8. Ndalohet dalja nga karantina e personave fizik, pa lejen e mjekut përgjegjës.

Neni 28
Prokurimi i përbashkët për masat kundër-epidemike

Qeveria e Kosovës mund të shprehë interesim për tu angazhuar në një procedurë të përbashkët 
prokurimi të zhvilluar në përputhje me legjislacionin e BE-së në fuqi me synimin për blerjen 
paraprake të produkteve, pajisjeve mjekësore dhe material shpenzues si masë kundër 
epidemikë për kërcënime serioze ndërkufitare për shëndetin.

Neni 29
Sanksionet kundërvajtëse me gjobë

1. Shkeljet e mëposhtme përbëjnë kundërvajtje dhe personi fizik, personi fizik që ushtron biznes
individual, personit juridik, dhe personit përgjegjës në personit juridik u shqiptohen gjobat si në 
vijim: 

1.1. Shkelja e dispozitave të nenit 9 nën-paragrafi 1.1, nën-paragrafi 1.2, nën-paragrafi 
1.3, nën-paragrafi 1.5, nën-paragrafi 1.7, nën-paragrafi 1.8, nën-paragrafi 2.1, nën-
paragrafi 2.2, nën-paragrafi 2.3, nën-paragrafi 2.5 dhe nën-paragrafi 2.7 të këtij ligji nga 
personi fizik dënohet me gjobë prej dyqind (200) euro;

1.2. Shkelja e dispozitave të nenit 9 nën-paragrafi 1.1, nën-paragrafi 1.2, nën-paragrafi 
1.3, nën-paragrafi 1.5, nën-paragrafi 1.7, nën-paragrafi 2.1, nën-paragrafi 2.2, nën-
paragrafi 2.3 nën-paragrafi, 2.5. dhe nën-paragrafi 2.7. të këtij ligji nga personi fizik që 
ushtron biznes individual dënohet me gjobë prej njëmijë (1.000) euro;

1.3. Shkelja e dispozitave të nenit 9 nën-paragrafi 1.1, nën-paragrafi 1.2, nën-paragrafi  
1.3, nën-paragrafi 1.5, nën-paragrafi 1.7, nën-paragrafi 2.1, nën-paragrafi 2.2, nën-
paragrafi 2.3 nën-paragrafi 2.5 dhe nën-paragrafi 2.7 të këtij ligji nga personi juridik 
dënohet me gjobë prej dymijë (2.000) euro;

1.4. Shkelja e dispozitave të nenit 9 nën-paragrafi 1.1, nën-paragrafi 1.2, nën-paragrafi  
1.3, nën-paragrafi, nën-paragrafi 1.5, nën-paragrafi 1.7, nën-paragrafi 2.1, nën-paragrafi 
2.2, nën-paragrafi 2.3 nën-paragrafi 2.5. dhe nën-paragrafi 2.7. të këtij ligji nga personi 
përgjegjës në personi juridik dënohet me gjobë prej dyqind (200) euro;

1.5. Shkelja e dispozitave të nenit 11 paragrafi 6 dhe paragrafi 7 të këtij ligji nga personi 
fizik dënohet me gjobë prej pesëqind (500) euro;

1.6. Shkelja e dispozitave të nenit 11 paragrafi 6 dhe paragrafi 7 të këtij ligji nga personi 
fizik që ushtron biznes individual dënohet me gjobë prej tremijë (3.000) euro;

1.7. Shkelja e dispozitave të nenit 11 paragrafi 6 dhe paragrafi 7 të këtij ligji nga personi 
përgjegjës i personit juridik dënohet me gjobë prej pesëqind (500) euro;

1.8. Shkelja e dispozitave të nenit 11 paragrafi 6 dhe paragrafi 7 të këtij ligji nga personi 
juridik dënohet me gjobë prej dhjetëmijë (10.000) euro;

1.9. Shkelja e dispozitave të nenit 13 nën-paragrafi 1.6. të këtij ligji nga personi juridik 
dënohet me gjobë prej njëmijë (1.000) euro deri dhjetëmijë (10.000) euro;

1.10.  Shkelja e dispozitave të nenit 13 nën-paragrafi 1.9. të këtij ligji nga personi juridik 
dënohet me gjobë prej pesëqind (500) euro deri njëmijë (1.000) euro;

1.11. Shkelja e dispozitave të nenit 14 nën-paragrafi 1.5. të këtij ligji nga personit fizik 
dënohet me gjobë prej dyqind (200) euro.

1.12.Shkelja e dispozitave të nenit 14 nën-nënparagrafi 1.7.1. të këtij ligji nga personi 
fizik dënohet me gjobë prej pesëqind (500) deri njëmijë (1.000) euro;

1.13. Shkelja e dispozitave të nenit 14 nën-nënparagrafi paragrafi 1.7.2. të këtij ligji nga 
personit fizik dënohet me gjobë prej dyqind (200) euro;

1.14. Shkelja e dispozitave të nenit 16 paragrafi 2 dhe 3 të këtij ligji nga personit fizik 
dënohet me gjobë prej pesëqind (500) euro;



GAZETA ZYRTARE E REPUBLIKËS SË KOSOVËS / Nr. 18 / 7 GUSHT 2023, PRISHTINË

47

LIGJI NR. 08/L-200 PËR PARANDALIMIN DHE KONTROLLIN E SËMUNDJEVE NGJITËSE

1.15. Shkelja e dispozitave të nenit 16 paragrafi 2 dhe 3 të këtij ligji nga personi përgjegjës 
i personit juridik dënohet me gjobë prej dymijë (2.000) euro; 

1.16.  Shkelja e dispozitave të nenit 16 paragrafi 2 dhe 3 të këtij ligji nga për personin fizik 
që ushtron biznes individual dënohet me gjobë prej tremijë (3.000) euro; 

1.17. Shkelja e dispozitave të nenit 16 paragrafi 2 dhe 3 të këtij ligji nga personi juridik 
dënohet me gjobë prej dhjetëmijë (10.000) euro; 

1.18. Shkelja e dispozitave të nenit 17 nën-paragrafi 1.1. të këtij ligji nga personit fizik 
dënohet me gjobë prej njëqind (100) euro;

1.19. Shkelja e dispozitave të nenit 17 nën-paragrafi 1.1. të këtij ligji nga personi juridik 
dënohet me gjobë prej njëmijë (1.000) euro deri dhjetëmijë (10.000) euro;

1.20. Shkelja e dispozitave të nenit 17 nën-paragrafi 1.3. të këtij ligji nga personi fizik 
dënohet me gjobë prej njëqind (100) euro; 

1.21. Shkelja e dispozitave të nenit 17 nën-paragrafi 1.3. të këtij ligji nga personi juridik 
dënohet me gjobë prej njëmijë (1.000) euro deri dhjetëmijë (10.000) euro;

1.22. Shkelja e dispozitave të nenit 17 nën-paragrafi 1.4. të këtij ligji nga personi fizik 
dënohet me gjobë prej njëmijë (1.000) euro;

1.23. Shkelja e dispozitave të nenit 17 nën-paragrafi 1.4. të këtij ligji nga personi juridik 
dënohet me gjobë prej dhjetëmijë (10.000) euro;

1.24. Shkelja e dispozitave të nenit 17 nën-paragrafi 1.5. të këtij ligji nga personi 
përgjegjës i personit juridik dënohet me gjobë prej dymijë (2.000) euro; 

1.25. Shkelja e dispozitave të nenit 17 nën-paragrafi 1.7. të këtij ligji nga personi fizik 
dënohet me gjobë prej njëmijë (1.000) euro;

1.26. Shkelja e dispozitave të nenit 17 nën-paragrafi 1.7. të këtij ligji nga personi 
përgjegjës i personit juridik dënohet me gjobë prej dymijë (2.000) euro;

1.27. Shkelja e dispozitave të nenit 17 nën-paragrafi 1.8. të këtij ligji nga personi fizik 
dënohet me gjobë prej njëmijë (1.000) euro;

1.28. Shkelja e dispozitave të nenit 17 nën-paragrafi 1.9. të këtij ligji nga personi 
përgjegjës i personit juridik dënohet me gjobë prej dyqind (200) euro;

1.29. Shkelja e dispozitave të nenit 17 nën-paragrafi 1.9. të këtij ligji nga personi juridik 
dënohet me gjobë prej njëmijë (1.000) euro;

1.30. Shkelja e dispozitave të nenit 17 nën-paragrafi 1.10. të këtij ligji nga personi fizik 
dënohet me gjobë prej pesëdhjetë (50) euro;

1.31. Shkelja e dispozitave të nenit 17 nën-paragrafi 1.10. të këtij ligji nga profesionisti 
shëndetësor dënohet me gjobë prej njëqind (100) euro;

1.32. Shkelja e dispozitave të nenit 17 nën-paragrafi 1.11. të këtij ligji nga personi fizik 
dënohet me gjobë prej njëqind (100) euro;

1.33. Shkelja e dispozitave të nenit 17 nën-paragrafi 1.11. të këtij ligji nga personi juridik 

dënohet me gjobë prej katërmijë (4.000) euro;

1.34. Shkelja e dispozitave të nenit 17 nën-paragrafi 1.12. të këtij ligji nga personi fizik 
dënohet me gjobë prej njëqind (100) euro;

1.35. Shkelja e dispozitave të nenit 17 nën-paragrafi 1.12. të këtij ligji nga personi juridik 
dënohet me gjobë prej katërmijë (4.000) euro;

1.36. Shkelja e dispozitave të nenit 17 nën-paragrafi 1.13. të këtij ligji nga personi fizik 
dënohet me gjobë prej njëqind (100) euro;

1.37. Shkelja e dispozitave të nenit 17 nën-paragrafi 1.13. nga profesionisti shëndetësor 
dënohet me gjobë prej pesëqind (500) euro;

1.38. Shkelja e dispozitave të nenit 17 nën-paragrafi 1.13. të këtij ligji nga personi fizik që 
ushtron biznes individual dënohet me gjobë prej dymijë (2.000) euro;

1.39. Shkelja e dispozitave të nenit 17 nën-paragrafi 1.13. të këtij ligji nga personi 
përgjegjës i personit juridik dënohet me gjobë prej njëmijë (1.000) euro;

1.40. Shkelja e dispozitave të nenit 17 nën-paragrafi 1.13. të këtij ligji nga personi juridik 
dënohet me gjobë prej katërmijë (4.000) euro;

1.41. Shkelja e dispozitave të nenit 17 nën-paragrafi 1.14. të këtij ligji nga personi fizik 
dënohet me gjobë prej njëqind (100) euro;

1.42. Shkelja e dispozitave të nenit 17 nën-paragrafi 1.14. të këtij ligji nga personi 
përgjegjës i personit juridik dënohet me gjobë prej dymijë (2.000) euro;

1.43. Shkelja e dispozitave të nenit 21 paragrafi 1 të këtij ligji nga personi përgjegjës i 
personit juridik dënohet me gjobë prej treqind (300) euro;

1.44. Shkelja e dispozitave të nenit 21 paragrafi 1 të këtij ligji nga personi juridik dënohet 
me gjobë prej tremijë (3.000) euro;

1.45. Shkelja e dispozitave të nenit 21 paragrafi 4 të këtij ligji nga personi juridik dënohet 
me gjobë prej njëmijë (1.000) euro;

1.46. Shkelja e dispozitave të nenit 21, paragrafit 6, nën-paragrafi 6.1. deri në nën-
paragrafin 6.11. të këtij ligji nga personi fizik dënohet me gjobë prej njëqind (100) euro;

1.47. Shkelja e dispozitave të nenit 21, paragrafit 6, nën-paragrafi 6.1. deri në nën-
paragrafin 6.11. të këtij ligji nga personi përgjegjës i personit juridik dënohet me gjobë 
prej pesëqind (500) euro;

1.48. Shkelja e dispozitave të nenit 21 paragrafi 7 të këtij ligji nga personi juridik dënohet 
me gjobë prej dymijë (2.000) euro;

1.49. Shkelja e dispozitave të nenit 21 paragrafi 7 të këtij ligji nga personi përgjegjës i 
personit juridik dënohet me gjobë prej pesëqind (500) euro;

1.50. Shkelja e dispozitave të nenit 21 paragrafi 8 dhe 9 të këtij ligji nga personi juridik 
dënohet me gjobë prej katërmijë (4.000) euro;

1.51. Shkelja e dispozitave të nenit 21 paragrafi 8 dhe 9 të këtij ligji nga personi përgjegjës 
i personit juridik dënohet me gjobë prej pesëqind (500) euro;

1.52. Shkelja e dispozitave të nenit 26 nën-paragrafi 1.1. dhe nën-paragrafi 1.3. të këtij 
ligji nga personi fizik dënohet me gjobë prej njëmijë (1.000) euro;

1.53. Shkelja e dispozitave të nenit 27 paragrafi 6 dhe paragrafi 8 të këtij ligji nga personi 
fizik dënohet me gjobë prej pesëqind (500) euro;

2. Për shkeljet e nenit 18 të këtij ligji, personi fizik, personi juridik dhe personi përgjegjës në
personin juridik dënohen sipas Kodit Penal të Kosovës.

KAPITULLI VI
DISPOZITAT KALIMTARE DHE PËRFUNDIMTARE

Neni 30
Zbatimi i mëvonshëm

Neni 24 paragrafi 3 të këtij ligji fillon të zbatohet atëherë kur Republika e Kosovës të anëtarësohet 
në Organizatën Botërore të Shëndetësisë.

Neni 31
Shtojcat

Shtojcat Nr. 1 dhe Nr. 2 janë pjesë përbërëse e këtij ligji.

Neni 32
Nxjerrja e akteve nënligjore

Qeveria dhe Ministria, brenda një (1) viti, nga hyrja në fuqi e këtij ligji, nxjerrin aktet nënligjore, 
të parapara me këtë ligj. 

Neni 33
Shfuqizimi

Me hyrjen në fuqi të këtij ligji, shfuqizohet Ligji Nr. 02/L-109 pёr parandalimin dhe luftimin e 
sëmundjeve ngjitëse, i ndryshuar dhe plotësuar me Ligjin Nr.08/L-046 për ndryshimin dhe 
plotësimin e ligjit Nr. 02/l-109 për parandalimin dhe luftimin e sëmundjeve ngjitëse, Ligji 
Nr.07/L-006 për parandalimin dhe luftimin e pandemisë COVID-19 në territorin e Republikës 
së Kosovës.

Neni 34
Hyrja në fuqi

Ky ligj hyn në fuqi pesëmbëdhjetë (15) ditë pas publikimit në Gazetën zyrtare të Republikës së 
Kosovës.

Ligji Nr. 08/L-200
13 korrik 2023

Shpallur me dekretin Nr. DL-140/2023, datë 01.08.2023 nga Presidentja e Republikës së 
Kosovës Vjosa Osmani-Sadriu

_______________________
*Ligji nr. 08/L-200 “Për Parandalimin dhe Kontrollin e Sëmundjeve Ngjitëse” bashkangjitur me
aneks janë publikuar në web faqen e Gazetës Zyrtare (gzk.rks-gov.net)








































































































































































































































































